
1.  INNGANGUR
Á grundvelli ákvarðana ríkisstjórnarinnar í mars 2006 um viðbrögð íslenskra stjórnvalda við fyrirhugaðri brottför varnarliðsins á næstu sex mánuðum, þ.á m. brottför þyrlusveitar þess, ákvað Björn Bjarnason dóms- og kirkjumálaráðherra að nauðsynlegt væri að efla þyrlusveit Landhelgisgæslu Íslands í tveimur áföngum.  Ráðherra fól Stefáni Eiríkssyni, þá skrifstofustjóra í dóms- og kirkjumálaráðuneyti, en nú lögreglustjóra höfuðborgarsvæðisins, að leiða þetta starf á vegum ráðuneytisins í samráði við Georg Lárusson forstjóra Landhelgisgæslu Íslands og samstarfsmenn hans.  Jafnframt tók Leifur Magnússon verkfræðingur að sér að vera ráðgjafi dóms- og kirkjumálaráðherra um þá þætti málsins sem lúta að vali  á þyrlum og í viðræðum við aðila, innlenda og erlenda.
1.1
Skýrsla 12. apríl 2006

Þessi þriggja manna starfshópur  skilaði 12. apríl 2006 fyrstu skýrslu sinni til dóms- og kirkjumálaráðherra, "Efling þyrlusveitar Landhelgisgæslu Íslands - Tillögur að bráðabirgðalausn".  Í lok hennar voru eftirfarandi sex tillögur:


1.
Leigðar verði til landsins tvær A-SAR þyrlur af Super Puma gerð frá 


september 2006 til eins árs og möguleika á framlengingu í eitt til tvö ár.  


Ef slíkar vélar eru ekki tiltækar frá framangreindu tímamarki verði L-SAR 

vélar af Super Puma gerð og/eða A-SAR vélar af Dauphin gerð leigðar til 


landsins.  Leitað verði hagstæðustu leiða sem völ er á, bæði á almennum 


markaði og í samvinnu við önnur ríki. 

2.
Starfsfólki hjá landhelgisgæslunni verði fjölgað til að unnt verði að reka 


þrjár A-SAR þyrlur og halda úti tveimur þyrluvöktum allan sólarhringinn 


allan ársins hring.  Þyrluflugmenn verði leigðir til landsins eða erlendir 


flugmenn ráðnir tímabundið til að brúa bilið þar til þjálfun nýrra 



flugmanna á vegum landhelgisgæslunnar er lokið.


3.
Fjárveitingar til landhelgisgæslunnar verði auknar til að standa undir 


kostnaði við framangreint.  Áætlaður aukinn kostnaður á þessu ári er 255-


282 m.kr. og á næsta ári 560-630 m.kr.


4.
Búnaði til geymslu og afgreiðslu eldsneytis til þyrla á flugi verði komið 


fyrir í varðskipunum Tý og Ægi.  Áætlaður kostnaður er 25 m.kr.

5.
Samstarfssamningar landhelgisgæslunnar við lögreglu, björgunarsveitir 


og fleiri aðila verði endurskoðaðir með hliðsjón af aukinni getu 



þyrlubjörgunarsveitar landhelgisgæslunnar, svo og viðeigandi 



viðbragðsáætlanir.


6.
Áfram verði unnið að mótun framtíðartillagna um þyrlubjörgunarmál hér á 

landi sem afhentar verða dóms- og kirkjumálaráðherra í næsta mánuði.

Eftir kynningu dóms- og kirkjumálaráðherra á skýrslunni í ríkisstjórn birti ráðuneytið 18. apríl 2006 fréttatilkynningu um málið.  Þar sagði m.a.:  

"Í tillögunni felst, að leigðar verði til landsins tvær þyrlur af sambærilegri gerð 
og nú eru í rekstri hjá landhelgisgæslunni, starfsfólki gæslunnar verði fjölgað til 
að unnt verði að reka fleiri þyrlur og halda úti tveimur þyrluvöktum allan 
sólarhringinn allan ársins hring.  Þá verði búnaði til töku eldsneytis fyrir þyrlur 
komið fyrir um borð í varðskipum landhelgisgæslunnar.  Tillagan miðar að því, 
að ekki dragi úr þyrlubjörgunargetu hér við land við brotthvarf þyrla 
varnarliðsins".
1.2
Skýrsla 6. júlí 2006
Annarri skýrslu starfshópsins var skilað til dóms- og kirkjumálaráðherra 6. júlí 2006, og var undir fyrirsögninni "Þyrlubjörgunarþjónusta á Íslandi - Tillögur að framtíðarskipulagi".  Í lok hennar voru eftirfarandi átta tillögur:


1.
Þyrlubjörgunarþjónustu verði sinnt af Landhelgisgæslu Íslands.


2.
Í þyrlusveit landhelgisgæslunnar verði til frambúðar þrjár nýjar, stórar, 


langdrægar björgunarþyrlur auk núverandi Dauphin þyrlu 




landhelgisgæslunnar (TF-SIF).

3.
Kaup á þremur þyrlum sem fullnægja ítarlega skilgreindum kröfum verði 


boðin út í samræmi við lög um opinber innkaup.  Super Puma vél 



landhelgisgæslunnar (TF-LIF) verði seld.

4.
Þar til nýjar þyrlur verði keyptar verði fullnægjandi starfsgeta 



þyrlubjörgunarsveitarinnar tryggð með leiguþyrlum.


5.
Viðbragðsáætlanir þyrlubjörgunarsveitar verði endurskoðaðar og 



sveigjanleiki í störfum hennar aukinn.

6.
Ferðir varðskipa með þyrlueldsneyti verði skipulagðar með 




björgunarverkefni í samvinnu við þyrlur í huga.


7.
Rætt verði við norsk stjórnvöld um samstarf við kaup á nýjum, stórum, 


sérhönnuðum björgunarþyrlum.  Stefnt verði að því að útboðslýsing verði 


birt eins fljótt og kostur er.


8.
Unnið verði að nánu samstarfi þjóða við Norður-Atlantshaf um samvinnu í 

leit og björgun á hafinu, þar á meðal með samnýtingu á þyrlukosti.

Eftir kynningu dóms- og kirkjumálaráðherra á skýrslunni í ríkisstjórn birti ráðuneytið 18. júlí 2006 fréttatilkynningu um málið.  Þar sagði m.a.:

"Í skýrslunni, sem dóms- og kirkjumálaráðherra hefur nú kynnt, er eins og áður 
sagði fjallað um það hvernig þyrlum Landhelgisgæsla Íslands skuli búin til 
langframa og er megintillagan að með útboði verði leitað eftir kaupum á þremur 
nýjum,  stórum, langdrægum björgunarþyrlum, en auk þess verði Dauphin-þyrlan 
áfram í rekstri.  Talið er, að miðað við stöðu á alþjóðlegum þyrlumarkaði sé ekki 
við því að búast, að unnt verði að fá nýjar þyrlur, sem fullnægi þeim kröfum, sem 
gera verði, fyrr en á árunum 2010 til 2015."
2.
STAÐA BRÁÐABIRGÐALAUSNAR

Eftirfarandi er stutt yfirlit yfir þróun og stöðu bráðabirgðalausnar, þ.á m. um fjölgun starfsliðs, breytingar á skipulagi og fjölgun þyrla.

2.1
Þróun starfsliðs og skipulags
Frá því að ákvörðun um tvöföldun þyrluvakta var tekin hefur verið ráðinn flugrekstrarstjóri í fullt starf, sem áður var hlutastarf. Að auki hafa verið ráðnir fimm flugmenn, fjórir stýrimenn/sigmenn, fjórir flugvirkjar/spilmenn og tveir fulltrúar á skrifstofu til að sinna ýmsum málum, svo sem flugvernd, uppfærslu handbóka, gerð áhafnaskrár og fleira.  Nýr tæknistjóri kom til starfa í flugtæknideild á vormánuðum 2006 þar sem starfandi tæknistjóri sagði starfi sínu lausu.  Í flugtæknideild hafa einnig verið ráðnir tveir starfsmenn, annars vegar í viðhaldsskipulagningu og hins vegar í innkaup á varahlutalager.  Auk þess sem hér hefur verið talið upp hefur landhelgisgæslan notið starfskrafta norskra flugmanna og flugvirkja frá október og fram til dagsins í dag, og hefur það gert landhelgisgæslunni kleift að takast á við þjálfun áhafna.

Þjálfun nýrra starfsmanna gengur vel, en er þó ekki að fullu lokið þar sem þjálfun einstakra faghópa getur tekið allt að eitt ár.  Ljóst er að ekki eru nægjanlega margir flugmenn á Íslandi til þess að starfa sem flugstjórar á þyrlu, þar sem lágmarksreynsla til þess að verða flugstjóri er u.þ.b. fjögur ár. Þess vegna munu tveir norskir flugstjórar starfa hjá landhelgisgæslunni frá 15. apríl n.k. að minnsta kosti til eins árs, og munu þeir þannig manna eitt stöðugildi flugstjóra.  Á komandi vori er ætlunin að ráða til starfa fleiri flugmenn, sem munu væntanlega geta hafið þjálfun nú í sumar.  Má þá vænta að þeirra þjálfun verði lokið öðru hvoru megin við áramót.  Á þeim tímapunkti er þess vænst að flugmannsstöður hjá landhelgisgæslunni verði fullmannaðar með tilliti til tvöfaldra vakta.

Í flugflota landhelgisgæslunnar eru nú fjórar þyrlur og ein flugvél. Nú eru í þessum flota tvær  Super Puma þyrlur, TF-LIF og leiguþyrlan LN-OBX, tvær Dauphin vélar, TF-SIF og leiguþyrlan TF-EIR. Í vor mun ein Super Puma í viðbót bætast í flotann en væntanlega mun þá LN-OBX verða skilað.  Flugvél landhelgisgæslunnar, TF-SYN er af gerðinni     F-27-200. 

Landhelgisgæsla Íslands fékk flugrekstrarleyfi í byrjun október 2006.  Landhelgisgæslan er fyrsti flugrekandinn á Íslandi, sem hefur bæði leyfi til reksturs þyrlu og flugvélar.  Flugrekstrarleyfið var skilyrði leigusalanna tveggja fyrir undirritun leigusamninganna. Með flugrekstrarleyfinu aukast öryggiskröfur til flugrekstrar landhelgisgæslunnar til muna, og er þeim fylgt eftir með virku gæðaeftirliti, bæði frá gæðadeild landhelgisgæslunnar og Flugmálstjórn Íslands. Þetta tryggir enn betur öryggi í rekstri, en að auki gerir það landhelgisgæslunni kleift að innheimta gjald fyrir þjónustu sína, þegar það á við.

Segja má að flugdeildin hafi þegar sannað hæfni sína til björgunar við hinar erfiðustu aðstæður. Skemmst er að minnast þess þegar áhöfn TF-LIF bjargaði sjö mönnum úr sjónum vestur af Reykjanesi þann 19. desember sl., við afar slæm veðurskilyrði.  Þá bjargaði áhöfn TF-SIF einnig tólf manns úr áhöfn Wilson Muuga.  Einnig má nefna, þegar B-757 þota frá flugfélaginu United var í hættu stödd suður af landinu með um 170 farþega innanborðs.  Fóru þá þrjár þyrlur landhelgisgæslunnar á loft, þar sem tókst að kalla út þriðju áhöfnina með afar stuttum fyrirvara.  Fóru þyrlurnar sem næst áætluðum lendingarstað ef til nauðlendingar kæmi.  Betur fór en áhorfðist, og lenti þotan heilu og höldnu á Keflavíkurflugvelli, en um tíma leit málið afar illa út.  Við þessar aðstæður kom berlega í ljós sú geta, sem áhafnir og þyrlur landhelgisgæslunnar hafa nú yfir að ráða.  Munar þar öllu um tvöföldun vakta og fjölgun þyrla.

2.2
Þróun þyrluflota
Eins og áður segir ræður flugdeild landhelgisgæslunnar nú yfir fjórum þyrlum, tveimur Eurocopter Super Puma og tveimur Dauphin. Annarri Super Puma vélinni verður væntanlega skipt út í maí fyrir aðra betur búna.  Þessi þyrlukostur hefur reynst vel, og  er ekki ástæða til að ætla annað en að hann ætti að nægja til að brúa bilið fram að þeim tíma er nýjar björgunarþyrlur verða teknar í notkun. 

Tvær af þessum vélum eru leiguvélar með samning til skemmri tíma, önnur í 12 mánuði en hin í 17 mánuði, en báða samninga má framlengja. 

Verði fljótlega farið af stað með þyrluútboð má ætla að raunhæft sé að nýjar þyrlur geti komið til starfa fyrir landhelgisgæsluna eftir fjögur til fimm ár, eða á árunum 2011 til 2012.   

Við móttöku á nýjum vélum er nauðynlegt að hafa einhvern aðlögunartíma, þ.e. að eldri þyrlurnar séu að einhverju leyti til taks fyrstu eitt til tvö árin meðan innleiðingin á sér stað, enda má reikna með að nýjar vélar komi ekki allar á sama tíma, heldur að afhending þeirra dreifist á eitt til tvö ár. 

Í ljósi þessa er mælt með því að leiga á núverandi leiguþyrlum verði tryggð til a.m.k ársins 2011, með ákvæði um framlengingu um eitt til tvö ár, ef þörf krefst. 

3.
SAMSTARF ÍSLANDS OG NOREGS

Á þessu stigi hafa fulltrúar dóms- og kirkjumálaráðuneytis átt tvo fundi með fulltrúum norska dómsmálaráðuneytisins um hugsanlegt samstarf Íslands og Noregs á sviði þyrlubjörgunarmála, bæði um kaup á nýjum, stórum og langdrægum björgunarþyrlum, svo og almennt á sviði leitar- og björgunarmála.  
Einnig hafa verið haldnir fundir íslenskra, danskra og norskra stjórnvalda, þ.á m. með þátttöku hlutaðeigandi ráðherra, þar sem rætt hefur verið um hugsanlegt aukið samstarf ríkjanna á sviði varnar- og öryggismála, og þar sem málefni leitar- og björgunarþjónustu hafa einnig komið til umfjöllunar.  Þá hefur á nýlegum alþjóðlegum ráðstefnum verið rætt um fyrirhugaðar stórauknar siglingar um leitar- og björgunarsvæði Íslands og Noregs, m.a. stórra eldsneytisflutningaskipa, en þær ítreka enn frekar brýna þörf fyrir aukna samvinnu og samhæfingu þessara ríkja á sviði leitar- og björgunarmála.   
3.1
Fyrri fundur

Fyrri fundur fulltrúa dómsmálaráðuneytanna var í Osló 13. og 14. júní 2006.  Á þeim fundi var kynnt staða þyrlubjörgunarflugs á Íslandi og í Noregi.  Fram kom að í Noregi er allt slíkt leitar- og björgunarflug á ábyrgð dómsmálaráðuneytisins.  Á vegum þess annast norski flugherinn rekstur 12 Sikorsky Sea King björgunarþyrlna, sem sinna grunnþjónustunni á þessu sviði.  Auk þeirra er nú á vegum sýslumannsins á Svalbarða ein Eurocopter Super Puma björgunarþyrla og ein Dauphin björgunarþyrla, sem reknar er af norsku einkafyrirtæki (Airlift).  Þá er einnig fyrirhugað á næstunni að bjóða út til einkafyrirtækja björgunarþyrlurekstur í Florö.      

Skýrt var frá upphafi sameiginlegrar viðleitni varnarmálaráðuneyta Danmerkur, Finnlands, Noregs og Svíþjóðar að stefna að staðlaðri, norrænni þyrlugerð (NHSP:  Nordic Standard Helicopter Program), - sem síðar leiddi til þátttöku sömu ríkja í mun  víðtækari samvinnu fjölda Evrópuríkja um þróun og smíði NH90 herþyrlunnar.  Auk pantana Noregs á 14 slíkum þyrlum, var samið um kauprétt á 10 til viðbótar, sem ætlað var að leysa af hólmi gömlu Sea King björgunarþyrlurnar.  Danmörk ákvað hins vegar að hætta í NH90 samstarfinu, og ákvað þess í stað að bjóða út kaup á nýjum, stórum og langdrægum björgunarþyrlum, sem síðar leiddi til pöntunar þeirra á AgustaWestland EH101.  Samtals er um að ræða 14 þyrlur, þar af átta ætlaðar fyrir leitar- og björgunarflug, en sex til almennra flutninga á herliði. Danmörk mun hafa náð sérstaklega hagstæðum kjörum í þessu útboði sínu.
Árið 2002 samþykkti norska Stórþingið tilmæli til dómsmálaráðuneytisins að settur yrði á laggirnar sérfræðihópur "Helikopterfaglig Forum" sem nánar skyldi skilgreina norskar framtíðarkröfur til björgunarþyrla.  Í júní 2003 skilaði þessi 18-manna hópur skýrslu sinni, "Fremtidig redningshelikoptertjeneste for Norge".  Árið 2005 gaf norska  dómsmálaráðuneytið út skjalið "General Operating Concept - Norwegian Search and Rescue Helicopter", og í framhaldi af því ítarlega kröfulýsingu "Norsk all-værs SAR helikopter til Justisdepartementet - Kravdokument".  Síðan hefur á vegum norska dómsmálaráðuneytisins stöðugt verið unnið að ítarlegri úttekt á nýjum björgunarþyrlum, og að áætlunum um hugsanlegt útboð.

Í norsku kröfugerðinni er að finna ýmsar "skyldukröfur", sem nýjar björgunarþyrlur verða að fullnægja til að geta komið til álita.  Meðal þeirra er að geta flogið 240 sjómílur á haf út, bjargað þar 25 manns um borð, flogið til upphafsstaðar, og átt þar varaeldsneyti til 30 mínútna flugs.  Þar eru einnig birtar fjöldi "æskilegra krafna", og meðal þeirra er að geta flogið 300 sjómílur á haf út og bjargað 25 manns, og flogið 385 sjómílur á haf út innan norska leitar- og björgunarsvæðisins og bjargað þar 10 manns um borð.  Síðarnefna krafan er m.a. vegna eftirlitsflugs norsku Lockheed P3 Orion skrúfuþotnanna, sem hafa um borð 10 manna áhöfn.  Þess er að geta, að í byrjun mars 2007 var kynnt sú ákvörðun norskra stjórnvalda að semja við Lockheed um ýmsar tæknilegar endurbætur Orion eftirlitsflugvélanna, sem framlengir áætlaðan notkunartíma þeirra um 20-25 ár.
Í Noregi liggja nú þegar fyrir opinberar ákvarðanir þess efnis, að norska ríkið muni áfram kaupa og eiga þyrlukost til að sinna grunnþjónustu ríkisins á sviði leitar- og björgunarflugs, og að dómsmálaráðuneytið muni áfram fela norska flughernum rekstur björgunarþyrlanna, óháð því hvaða gerð verði endanlega fyrir valinu. 

3.2
Seinni fundur


Seinni fundur fulltrúa dómsmálaráðuneytanna var haldinn í Reykjavík 31. október 2006.  Á honum var kynnt ítarleg úttekt norsku fulltrúanna á núverandi stöðu þessara mála í Noregi, hvaða þyrlugerðir helst kæmu til álita, og frummat þeirra á því hver gæti orðið fjárhagslegur og rekstralegur ávinningur af framtíðar samstarfi Íslands og Noregs á þessu sviði.  

Fram kom að norsk stjórnvöld stefndu að því á næstunni að birta opinberlega ákvörðun sína um það hvort nýttur yrði umsaminn kaupréttur á 10 NH Industries NH90 herþyrlum, sem ætlað yrði að leysa af hólmi núverandi 12 Sikorsky Sea King, sem hafa sinnt mest öllu leitar- og björgunarflugi í Noregi undanfarin 35 ár.  Norsk stjórnvöld höfðu fyrir nokkrum árum birt þá stefnumörkun sína, að þessar gömlu Sea King björgunarþyrlur myndu ekki þjóna lengur en til ársins 2010.   Snemma árs 2006 var hins vegar ákveðið að lengja þennan þjónustutíma þeirra allt fram til ársins 2015 til að veita raunhæfara svigrúm til þess að afla nýrra þyrla, sem þá gætu betur fullnægt þeim ströngu flugrekstrarlegu og tæknilegu kröfum, sem felast í kröfugerð "Helikopterfaglig Forum" í Noregi.  

Þær fjórar þyrlugerðir, sem fulltrúar Noregs fjölluðu fyrst og fremst um á fundinum, voru AgustaWestland EH101, Eurocopter EC225, NH Industries NH90 og Sikorsky S-92.  Sýnd var nánari úttekt á flugdrægi þessarra fjögurra gerða við björgun á 15, 20 og 25 manns, og jafnframt sýndur samanburður við núverandi Sikorsky Sea King og Eurocopter Super Puma björgunarþyrlur.  Ljóst er, að við björgun á 25 manns í 300 sjómílna fjarlægð, sem staðfest er sem framtíðarkrafa Noregs, hafa tvær gerðir hér afgerandi yfirburði, þ.e. fyrirhugaðar þróaðar gerðir af AgustaWestland EH101 og Sikorsky S-92.  Á þessu stigi er búist við að þessar þróaðri gerðir, sem báðar verða með hærri leyfilegan flugtaksmassa og aflmeiri hreyfla, geti verið tilbúnar til afgreiðslu á árunum 2010-2012.  
Í þessu sambandi þarf einnig að leggja raunhæft mat á nauðsynlega stærð farþegaklefans fyrir allt að 25 manns, sem bjargað yrði um borð, til viðbótar við annað, sem þar krefst rýmis, þ.á m. áhöfn þyrlunnar, aðstöðu og tækjabúnað fyrir lækni, og nauðsynlega viðbótareldsneytisgeyma í klefanum fyrir löng björgunarflug.  Bent var á, að veturinn 2003 hafi kanadísk Cormorant björgunarþyrla, sem er ein af herútgáfum  AgustaWestland EH101, flogið í aftakaveðri 300 sjómílur á haf út, og bjargað þar samtals 16 mönnum af finnsku fraktskipi.  Í þessu björgunarflugi var þyrlan samtals í 70 mínútur við skipið.

3.3
Norsk fréttatilkynning 1. febrúar 2007


Þann 1. febrúar 2007 birti norska dómsmálaráðuneytið fréttatilkynningu undir fyrirsögninni "EN BEST MULIG REDNINGSTJENESTE".  Þar kom fram, að ríkisstjórnin hefði ákveðið að falla frá nýtingu umsamins kaupréttar á NH90 herþyrlum, en þess í stað efna til opins útboðs vegna fyrirhugaðra kaupa norska ríkisins á nýjum björgunarþyrlum.  Haft er eftir Knut Storberget dómsmálaráðherra að meginmarkmiðið sé að fá "bestar mögulegar þyrlur, sem geti bjargað sem flestum við erfiðar aðstæður, og á ásættanlegu verði."  Stefnt verði að því að hinar nýju björgunarþyrlur verði teknar í notkun á árunum 2011-2014, og búist við að fjárfestingarkostnaðurinn geti numið samtals 2 - 3 milljörðum norskra króna.  Þá er þess einnig getið, að meðal stefnumála ríkisstjórnarinnar sé að hinar nýju björgunarþyrlur geti boðið upp á verulega lægri heildarkostnað á rekstrartíma sínum ("livssykluskostnad") en núverandi Sea King.  
4.
FRAMTÍÐARLAUSN

Langdrægar þyrlur fyrir leitar- og björgunarflug við erfiðustu veðurskilyrði eru í eðli sínu sérhannaðar fyrir slík krefjandi verkefni, og ber að líta á sem fjárfestingu til langs tíma.  Sikorsky Sea King björgunarþyrlurnar, sem mörg ríki hafa notast við um lengri tíma, eru dæmi um slík tæki.  Í Noregi hafa þær verið í notkun síðan 1972, og verður þeim væntanlega ekki lagt fyrr en árið 2012, eftir samtals 40 ára þjónustutíma.  Líklegt er að arftakar þeirra þurfi einnig að duga í álíka langan tíma, þ.e. allt fram til ársins 2050.  Því er nauðsynlegt að við val nýrra björgunarþyrla verði raunhæft litið á nútímalega hönnun þeirra og sem hæst tæknistig. 
Þeir þrír þyrluframleiðendur, sem væntanlega koma hér helst til álita, hafa á undanförnum níu mánuðum allir sent fulltrúa sína til Reykjavíkur til að kynna björgunarþyrlur sínar.  Eurocopter var hér 7. júní 2006, og kynntu EC225.  AgustaWestland kynnti hér bæði EH101, og minni gerð AW139, á fundi 28. nóvember 2006, og að lokum kynnti Sikorsky S-92 þyrluna hér 6. febrúar 2007. 

Í fyrirhuguðum kaupum á nýjum, stórum og langdrægum björgunarþyrlum virðast íslensk stjórnvöld nú einkum eiga tvo kosti.  Í fyrsta lagi að Ísland fari sínar eigin leiðir, sem þá geti m.a. byggst á þeirri afstöðu, að AgustaWestland EH101 björgunarþyrlan sé talin "of stór fyrir hefðbundin verkefni landhelgisgæslunnar".  Jafnframt yrðu hér skilgreindar töluvert lægri kröfur til nýrra björgunarþyrla en þær, sem nú þegar hafa verið samþykktar og opinberlega birtar í Noregi.  Sérútboð Íslands á þremur nýjum björgunarþyrlum þyrfti þá að miða við ítarlega tæknilega kröfulýsingu, sem hér þyrfti að semja, - og myndi þá væntanlega leiða til þess að samkeppnin yrði fyrst og fremst milli núverandi gerða af Sikorsky S-92 (S-92A) og Eurocopter EC225.   
Hinn kosturinn er að stefna áfram að nánu samstarfi Íslands og Noregs í slíkum kaupum, sem gæti leitt til hagstæðari lausna fyrir bæði ríkin, bæði í innkaupunum sjálfum, en ekki síður í framtíðarrekstri slíkra þyrla.  Sameiginlegt alþjóðlegt útboð þeirra myndi þá miða við fyrirliggjandi útboðsskilmála norskra stjórnvalda, - sem myndi væntanlega leiða til þess að samkeppni yrði einkum á milli fyrirhugaðra þróaðri gerða AgustaWestland EH101 (EH101G "Growth") og Sikorsky S-92 (S-92B).

Ýmsar ytri aðstæður, svo sem erfið veðurskilyrði og hnattstaða, eru Íslandi og Noregi sameiginlegar.  Bæði ríkin bera ábyrgð á mjög stórum leitar- og björgunarsvæðum á Norður-Atlantshafi, sem þeim hefur verið úthlutað á ráðstefnum Alþjóða siglingamálastofnunarinnar (IMO: International Maritime Organization) og Alþjóða flugmálastofnunarinnar (ICAO: International Civil Aviation Organization).   

Í þessu sambandi er fróðlegt að líta á val ýmissa ríkja á nýjum  björgunarþyrlum (EC725 og H-92 eru samsvarandi herþyrlur Eurocopter og Sikorsky): 
	Eurocopter EC225 / EC725
	Sikorsky S-92 / H-92
	AgustaWestland EH101

	Frakkland  (herinn)

Japan  (2)

Kína  (2)
	Bretland  (4)

Kanada  (28)
	Bretland  (44)

Danmörk  (14)

Írland  (3)

Ítalía  (16)

Japan  (5)

Kanada  (15)

Portúgal  (12)


5.
TILLÖGUR

Með vísan til þess sem að framan segir eru eftirfarandi tillögur gerðar varðandi þyrlumál hjá Landhelgisgæslu Íslands:


1.
Áfram verði rætt við norsk stjórnvöld um sameiginlegt útboð Íslands og 


Noregs vegna kaupa beggja ríkja á nýjum, sérhönnuðum, stórum og 


langdrægum björgunarþyrlum samkvæmt þeirri útboðslýsingu, sem kynnt 


hefur verið í Noregi, og stefnt að það verði kynnt síðar á þessu ári.  


Jafnframt verði stefnt að nánu samstarfi ríkjanna við framtíðarrekstur 


þyrlanna. 


2.
Stefnt verði að því, að í þyrlusveit landhelgisgæslunnar verði áfram tiltæk 


a.m.k. ein minni þyrla, sem nýtt verði til þeirra flugverkefna, sem henni 


hentar. 

3.
Fram að afgreiðslu nýrra, stórra og langdrægra björgunarþyrla, 



væntanlega á árunum 2011-2014, leigi Landhelgisgæsla Íslands áfram vel 


búnar Eurocopter Super Puma og/eða Dauphin þyrlur til leitar- og 



björgunarflugs, svipaðar þeim sem landhelgisgæslan hefur rekið 



undanfarna rúma tvo áratugi. 

Reykjavík, 15. mars 2007

Stefán Eiríksson

         Leifur Magnússon

         Georg Lárusson

